ՆԱԽԱԳԻԾ

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
....2015 թվականի  № .....Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ


«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 6-րդ և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետերին համապատասխան` Հայաստանի Հանրապետության կառավարությունը որոշում է. 
1. «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել փոփոխություններ և լրացումներ` համաձայն NN 1-6 հավելվածների:
2. «Աջակցություն դատապարտյալին» հիմնադրամին ավելացված արժեքի  հարկի գծով առաջացած պարտավորությունների մարմանն աջակցելու նպատակով «Աջակցություն դատապարտյալին» հիմնադրամին տրամադրելու համար ՀՀ արդարադատության նախարարությանը  2015 թվականի  ինն ամսում հատկացնել 47880.3 հազ.դրամ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
Իրավական ակտի ընդունման անհրաժեշտությունը
«Հայաստանի Հանրապետության 2015 թվականի պետական բյուջեում, Հայաստանի Հանրապետության կառավարության  2014 թվականի դեկտեմբերի 18-ի n 1515-ն որոշման մեջ  փոփոխություններ եվ լրացումներ կատարելու և գումար հատկացնելու մասին» Հայաստանի Հանրապետության կառավարության որոշման ընդունումը պայմանավորված է աշխատանքային անհրաժեշտությամբ:

Ընթացիկ իրավիճակը և խնդիրները

     <<Աջակցություն դատապարտյալին>> Հիմնադրամը ոչ առևտրային կազմակերպություն է (շահույթ չհետապնդող), որը ստեղծվել է  ՀՀ կառավարության 2001 թվականի թիվ 888 որոշմամբ: Հիմնադրամը գործունեություն է ծավալում  քրեակատարողական համակարգում և վերջինիս  հիմնական շահառուները, համաձայն կանոնադրության, հանդիսանում են դատապարտյալները և կալանավորված անձինք:
    Հիմնադրամը, ունենալով  օրենքով չարգելված բազմապրոֆիլ տնտեսական  գործունեություն (հացի և մակարոնեղենի արտադրություն, հանդերձանքի և անկողնային պարագաների մատակարարում, գյուղատնտեսություն)  ՀՀ կառավարության 10.02.2011թ. թիվ 168-Ն որոշման 32-րդ կետի 4-րդ ենթակետի 31-րդ  տողի դրույթի համաձայն քրեակատարողական ծառայության կարիքների համար արտադրված ապրանքների, կատարած աշխատանքների և մատուցված ծառայությունների իրացումը կարող է կազմակերպել միայն շուկայական գներից ցածր առաջարկի դեպքում, ինչը հանգեցնում է նվազագույն եկամտի:
      Ունենալով սուղ միջոցներ  Հիմնադրամը չունի բյուջետային ֆինանսավորում, ինքնաֆինանսավորվող կազմակերպություն է, և իր կանոնադրությամբ ամրագրված հիմնական նպատակներն իրականացնելով, տարեկան շուրջ 250 դատապարտյալի ապահովում է  աշխատանքով, աջակցում է քրեակատարողական ծառայության ուղղիչ հիմնարկներում տնտեսական և կենցաղային պայմանների զարգացմանը, նպաստում դատապարտյալների կրթական մակարդակի բարձրացմանը, ինչպես նաև ապահովում է շուրջ  60-70 աշխատատեղ նաև  քաղաքացիների համար: 

    Համաձայն ՀՀ ֆինանսների նախարարի 17.06.2015թ թիվ 5012401 հանձնարարագրի 30.06.2015թ-ից մինչև 31.07.2015թ.-ը <<Աջակցություն դատապարտյալին>> Հիմնադրամում կատարվել է  բյուջեի հետ փոխհարաբերությունների և հարկային մարմնի կողմից վերահսկվող ՀՀ օրենսդրության առանձին պահանջների կատարման ճշտության ստուգում՝ 01.01.2004-31.03.2015թթ ժամանակամիջոցի համար:
2012-2014թվականների համար ՀՏ ներկայացված ԱԱՀ հաշվարկների հաշվանցման ենթակա ԱԱՀ-ի գումարի ճշգրտման ընդհանուր գումարի ավելացման տողում, առանց որևէ հիմնավորման ներառվել են ավել ԱԱՀ-ի գումարներ, մասնավորապես 2012 թվականի ընթացքում 11604.8 հազ. դրամ, 2013 թվականի ընթացքում 4570.5 հազ. դրամ, 2014 թվականի ընթացքում 221.5 հազ. դրամ,   ինչի արդյունքում պակաս հարկ է հաշվարկվել և բյուջե վճարվել ընդամենը՝ 16396.8 հազ.դրամ:
Ստուգումն ընդգրկող ժամանակահատվածի համար հիմնադրամի կողմից ՀՏ ներկայացված ԱԱՀ հաշվարկներում ԱԱՀ-ի 20 տոկոս դրույքաչափով հարկման ենթակա գործարքները ներառվել են ԱԱՀ-ից ազատված գործարքների տողում, որի արդյունքում պակաս ԱԱՀ է հաշվարկվել և բյուջե վճարվել 8728.2 հազ.դրամ:
 Ստուգումն ընդգրկող ժամանակահատվածում պակաս ԱԱՀ է հաշվարկվել և բյուջե վճարվել ընդամենը ՝ 25125.0 հազ. դրամ գումար:
    <<ԱԱՀ-ի մասին>> ՀՀ օրենքի 43 հոդվածի համաձայն՝ ԱԱՀ-ի գումարը պակաս ցույց տալու դեպքում հարկ վճարողից գանձվում է պակաս վճարված ԱԱՀ-ի գումարը՝ 25124971 դրամ, տուգանք՝ այդ գումարի 50 տոկոսի չափով՝ 12562.5 հազ.դրամ,  ինչպես նաև <<Հարկերի մասին>> ՀՀ օրենքի 25 հոդվածի համաձայն ՝ հաշվապահական հաշվարկները սխալ կազմելու համար հարկ վճարողից  գանձվում է տուգանք՝  բյուջե  պակաս հաշվարկված հարկի գումարի 10 տոկոսի չափով՝ 2512.5 հազ. դրամ:
   Համաձայն  <<Հարկերի մասին>> ՀՀ օրենքի 23 հոդվածի հաշվարկվել է տույժ 0.15% -ի չափով 7680.3 հազ. դրամ (հաշվի առած ԱԱՀ-ի գծով գերավճարները):
Ստուգմամբ ԱԱՀ-ի գծով ենթակա է գանձման ընդամենը՝ 47880.3 հազ.դրամ:

Տ Ե Ղ Ե Կ Ա Ն Ք   1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2015 թվականի պետական բյուջեում, Հայաստանի Հանրապետության կառավարության  2014 թվականի դեկտեմբերի 18-ի n 1515-ն որոշման մեջ  փոփոխություններ եվ լրացումներ կատարելու եվ գումար հատկացնելու մասին» Հայաստանի Հանրապետության կառավարության որոշման 
նախագծի  ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք   2
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2015 թվականի պետական բյուջեում, Հայաստանի Հանրապետության կառավարության  2014 թվականի դեկտեմբերի 18-ի n 1515-ն որոշման մեջ  փոփոխություններ եվ լրացումներ կատարելու եվ գումար հատկացնելու մասին» Հայաստանի Հանրապետության կառավարության որոշման 
նախագծի  ընդունման կապակցությամբ պետական կամ տեղական ինքնակառավարման մարմինների բյուջեում եկամուտների և ծախսերի ավելացում կամ նվազեցում չի նախատեսվում:

